Інтэрв’ю, запісанае з Мікалаем Тарасевічам, запісанае 15.04.2019 года, у Бельску-Падляшскім.

Ці былі вы сябрам якой-небудзь арганізацыі да 1980 года? 
Так. Я быў сябрам ПАРМ — Польскай Аб’яднанай Рабочай Партыі. 

Як вы ацэньваеце шанцы развіцця грамадства ў часы Герэка ?
У «часы Герэка» было вельмі добра, у  1971 – 1976. Герэк быў да 1980 года. Было павышэнне заробкаў, большая даступнасць тавараў у крамах, будаваліся дарогі, напрыклад такая дарога як Варшава – Катавіцы «Герэкоўка». Будаўніцтва металургічнага заводу Катавіцы, якое пачалі на шостым з’ездзе ПАРП  па прапанове першага сакратара Герэка. Найважнейшай была вытворчасць першая «Фіята 126p». Я добра ацэньваю 1971 – 1976 гады. Але ў 1977-1979 былі страйкі. 

Ці лічылі вы страйкі на ўзбярэжжы летам 1980 абгрунтаванымі?
Так, я лічыў абгрунтаванымі. Я баяўся закалотаў, мяне прызвалі ў войска, як рэзервіста. Я адслужыў і баяўся, што мне прадоўжаць вайсковую службу. 

Як вы ацэньваеце дзейнасць «Салідарнасці» у 1980-1981?
Негатыўна ацэньваю. Імкненне да сілавой канфрантацыі з урадам, абвяшчэнне дваццаці аднаго пастулата Міжазавадскога Забастовачнага камітэта ў жніўні 1980 года. Некаторыя пастулаты былі нерэальныя,  і дагэтуль засталіся нерэалізаванымі.
Як людзі з вашага атачэння рэагавалі на страйкі, дэфіцыт тавараў у крамах, вялізныя чэргі?
У нашым рэгіёне, тут, у Бельску-Падляшскім, людзі рэагавалі спакойна. Не было такіх страйкаў на прадпрыемствах. На чэргі ў крамах людзі таксама рэагавалі спакойна, не было спантанных хваляванняў на тэрыторыі горада. Вядома,у краіне былі, але ў Бельску, не. 

Ці былі адрозненні ў стаўленні і ацэнцы сітуацыі паміж палякамі і беларусамі (каталікамі і праваслаўнымі)?
Так, былі адрозненні ў стаўленні палякаў і беларусаў. Палякі, каталікі, закладалі на прадпрыемствах новыя прафсаюзы «Салідарнасць» і масава ў іх уступалі. А беларусы, праваслаўныя, у сваю чаргу скептычна і стрымана ставіліся да «Салідарнасці» і былі менш прэтэнзійныя. 

Ці ўвядзенне ваеннага стану ў снежні 1981 паводле вас было слушным?
Так. Калі б не ўвялі ваеннага стану, дык войскі Варшаўскага дагавора ўвайшлі ў Польшчу. Магла б пачацца вайна.  Пры жыцці Ярузэльскага 51% грамадства падтрымлівала гэта. 

Як выглядала штодзённае жыццё пасля ўвядзення ваеннага стану?
Я выдатна гэта помню. Я быў ляснічым і жыў у леснічоўцы. Не было сувязі, адключаныя тэлефоны, у якіх, калі ты падымаў слухаўку, дык было чуваць «размова кантралюецца». Каменданцкі час ад 22 да 6-й раніцы. У гэтыя гадзіны нельга было хадзіць па горадзе, па дарогах. Калі была такая патрэба, дык у Гарадской управе трэба было ўзяць пропуск, на прыклад, у іншы горад. Не было свабоды перамяшчэння. 

Ці вы сустракаліся з праявамі апазіцыйнай дзейнасці ў сваім асяроддзі?
Не. Я працаваў у лясніцтве і не сутыкнуўся з такімі праявамі. 

Ці былі вы сябрам якіх-небудзь легальных ці нелегальных беларускіх арганізацый, якія паўсталі пасля 1989г.?
Не, я не быў сябрам ніякіх беларускіх арганізацый. 

Вы ўдзельнічалі ў выбарах у 1989 годзе?
Так, я ўдзельнічаў у выбарах. 

Які камітэт вы падтрымлівалі і чаму?
Усе камітэты, якія я падтрымліваў пасля 1989 года былі «левыя». 

Як вы ацэньваеце палітычныя, эканамічныя і сацыяльныя перамены пасля 1989 года?
Пазітыўна ацэньваю. Была большая даступнасць да матэрыяльных дабротаў, да стацыянарных тэлефонаў, магчымасць купіць тэлевізар, радыё, аўтамабіль. Былі ліквідаваны прадуктовыя картачкі. Была магчымасць паехаць за мяжу. Не было цяжкасцяў з атрыманнем пашпарта. 

Якія з іх вы лічыце найбольш важнымі?
Магчымасць выезду  еўрапейскія краіны без пашпарту, без чэргаў на мяжы. 

Якія змены, што адбыліся ў Польшчы пасля 1989 года, паўплывалі на ваша прафесійнае і асабістае жыццё? 
Вядома, большыя заробкі. Не было праблем з набыццём аўтамабіля, каляровых тэлевізараў, радыё.

Ці прымалі вы актыўны ўдзел у грамадскім ці палітычным жыцці пасля 1989г.? Напрыклад, выстаўляючы сваю кандыдатуру ў органы мясцовага самакіравання.
У самакіраванне я сваёй кандыдатуры не выстаўляў. Але ў лясніцтве я заснаваў Прафсаюз Польскіх Леснікоў. «Салідарнасць» там развалілася, а гэты прафсаюз існуе дагэтуль. 
Якія партыі вы падтрымлівалі на чарговых парламенцкіх і мясцовых выбарах?
Левыя партыі.

Якія змены, ці падзеі, вам падаліся найбольш слушнымі, а якія сталі найбольшым расчараваннем для вас?
Дэмакратычныя выбары гэта найбольш слушная рэч, а расчараванне — высокае беспрацоўе. 

